ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի ապրիլի 14-ի թիվ 1 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը` «ԱԲՀ-ԷԱՃԱՊՁԲ-26/57»
Աբովյան համայնքի 2026 թվականի կարիքների համար էլեկտրական տեխնիկայի ձեռքբերման նպատակով «ԱԲՀ-ԷԱՃԱՊՁԲ-26/57» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2026թ. ապրիլի 10-ին ստացված պարզաբանումը և դրա վերաբերյալ տրամադրված պատասխան պարզաբանումը`

Ի պատասխան ներկայացված պարզաբանման հարցման տրամադրվում է հետևյալ պարզաբանման պատասխանը.       

	
Պարզաբանման հարցում 
	Պարզաբանման պատասխան

	Հարգելի գործընկեր 4-րդ չափաբաժնի տեխ․ բնութագրում նշված է՝ («Սառնարանի օգտակար տարողություն՝ 105 լ Սառնարանային խցիկի տարողություն՝ 95 լ Սառցախցիկի տարողություն՝ 15 լ», 95+15=110, խնդրում ենք պարզաբանել՝ արդյոք տեխնիկական վրիպակ է?
	Ի պատասխան Ձեր հարցմանը, հայտնում ենք, որ 4-րդ չափաբաժնի տեխնիկական բնութագրում, որտեղ Սառնարանի օգտակար տարողությունը նշված է 105լ՝ տեխնիկական վրիպակ է, Սառնարանի օգտակար տարողությունը պետք է լինի 110լ:

	Հարգելի պատվիրատու, Շնորհակալություն ներկայացված պատասխանների համար։ Սակայն, ուսումնասիրելով Ձեր վերջին պարզաբանումը, արձանագրում ենք, որ այն չի տալիս հստակ և միանշանակ պատասխան մեր բարձրացրած հիմնարար հարցին։ Մասնավորապես՝ Դուք նշում եք, որ ընդունելի են հրավերով սահմանված տեխնիկական բնութագրերին համապատասխան ապրանքները, սակայն միաժամանակ տեխնիկական բնութագրում առկա են կոնկրետ ապրանքանիշերի («MIDEA», «BERG», «FISHER») հղումներ՝ առանց «կամ համարժեք» ձևակերպման հստակ կիրառման։ Միևնույն ժամանակ, Ձեր նախորդ պատասխանում նշել եք, որ հղումները ներկայացվում են որպես համարժեք առաջարկվող ապրանքների ֆիրմային անվանումներ, ինչը ենթադրում է համարժեքների ընդունելիություն, սակայն դա չի ամրագրված տեխնիկական բնութագրում հստակ և պարտադիր ձևով։ Հայտնում ենք, որ նման ձևակերպումը հակասում է՝ •ՀՀ «Գնումների մասին» օրենքի 15-րդ հոդվածի 6-րդ մասի պահանջներին, համաձայն որի՝ կոնկրետ ապրանքանիշի հղումը թույլատրելի է բացառապես «կամ համարժեք» պարտադիր ձևակերպմամբ, •ՀՀ կառավարության 2017 թվականի մայիսի 4-ի N 526-Ն որոշման 5-րդ բաժնի 22-րդ կետին, որով սահմանվում է, որ տեխնիկական բնութագրերը չպետք է հանգեցնեն մրցակցության սահմանափակման և պետք է ապահովեն բազմակի մասնակիցների մասնակցություն, •նույն օրենքի 13-րդ հոդվածով սահմանված մրցակցության և ոչ խտրականության սկզբունքներին։ Այս պայմաններում «հրավերով սահմանված տեխնիկական բնութագրերին համապատասխան» ձևակերպումը չի կարող դիտվել որպես «կամ համարժեք» պահանջի իրավական փոխարինում, քանի որ այն թողնում է լայն դաշտ սուբյեկտիվ մեկնաբանության համար և չի ապահովում հավասար մասնակցության երաշխիք։ Հաշվի առնելով վերոգրյալը՝ խնդրում ենք՝ 1.Տեխնիկական բնութագրում հստակ և միանշանակ ամրագրել «կամ համարժեք» ձևակերպումը բոլոր այն դեպքերում, որտեղ առկա են ապրանքանիշերի հղումներ, 2.Հաստատել գրավոր և հստակ ձևակերպմամբ, որ այլ արտադրողների համարժեք ապրանքները կընդունվեն և կգնահատվեն հավասար հիմունքներով, 3.Վերացնել ցանկացած երկիմաստ ձևակերպում, որը կարող է հանգեցնել առաջարկների սուբյեկտիվ մերժման։ Հակառակ դեպքում ստեղծված իրավական անորոշությունը և մրցակցության սահմանափակման ռիսկերը մեզ ստիպում են օգտվել օրենքով նախատեսված բողոքարկման մեխանիզմներից
	Ի պատասխան Ձեր հարցմանը, հայտնում ենք, որ գնման ընթացակարգը կազմվել է «Գնումների մասին» Հայաստանի Հանրապետության օրենսդրության, Հայաստանի Հանրապետության կառավարության 2017 թվականի մայիսի 4-ի N 526-Ն որոշման և Պատվիրատուի պահանջներին համապատասխան:


Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ԱԲՀ-ԷԱՃԱՊՁԲ-26/57» ծածկագրով գնահատող հանձնաժողովի քարտուղար Ք. Բաղդասարյանին:

Հեռախոս՝ 060-536-402։
Էլեկտրոնային փոստ՝ kristina.baghdasaryan7@mail.ru։
PAGE  

